
“ Rinviju għal deċiżjoni preliminari – Sistema komuni ta’ taxxa fuq il-valur miżjud (VAT) – 
Direttiva 2006/112/KE – Artikolu 132(1)(h) sa (j) – Eżenzjonijiet diversi marbuta mat-tfulija jew 
maż-żgħożija, mal-edukazzjoni skolastika jew universitarja – Tagħlim tas-serfing u tal-ibburdjar 

skolastiku jew universitarju – Ġita tal-klassi ” 

1.  Armonizzazzjoni tal-leġiżlazzjonijiet fiskali – Sistema komuni ta’ taxxa fuq il-valur miżjud – 
Eżenzjonijiet – Eżenzjonijiet favur ċerti attivitajiet ta’ interess ġenerali – Eżenzjoni tal-edukazzjoni 
tat-tfulija jew taż-żgħożija, tat-tagħlim skolastiku jew universitarju, tat-taħriġ jew 
tar-rikwalifikazzjoni – Kunċett ta’ edukazzjoni skolastika jew universitarja – Tagħlim tas-serfing 
jew tal-ibburdjar għall-istabbilimenti skolastiċi jew universitarji – Esklużjoni 

[Direttiva tal-Kunsill 2006/112, Artikolu 132(1)(i) u (j)] 

(ara l-punti 28-30, 33, 34 u d-dispożittiv 1) 

2.  Armonizzazzjoni tal-leġiżlazzjonijiet fiskali – Sistema komuni ta’ taxxa fuq il-valur miżjud – 
Eżenzjonijiet – Eżenzjonijiet favur ċerti attivitajiet ta’ interess ġenerali – Provvisti ta’ servizzi u 
kunsinni ta’ beni marbutin mill-qrib mal-protezzjoni tat-tfulija u taż-żgħożija – Kunċett – 
Tagħlim tas-serfing u tal-ibburdjar għal stabbilimenti skolastiċi u universitarji – Esklużjoni – 
Tagħlim mogħti fil-kuntest ta’ ġita tal-klassi – Assenza ta’ effett 

[Direttiva tal-Kunsill 2006/112, Artikolu 132(1)(h)] 

(ara l-punt 40 u d-dispożittiv 2) 

Dispożittiv 

1)  Il-kunċett ta’ “edukazzjoni skolastika jew universitarja” fis-sens tal-Artikolu 132(1)(i) u (j) 
tad-Direttiva tal-Kunsill 2006/112/KE tat-28 ta’ Novembru 2006 dwar is-sistema komuni ta’ 
taxxa fuq il-valur miżjud, għandu jiġi interpretat fis-sens li ma jkoprix it-tagħlim tas-serfing u 
tal-ibburdjar mogħti minn skejjel tas-serfing u tal-ibburdjar, bħal dawk inkwistjoni fil-kawża 

prinċipali, għal stabbilimenti skolastiċi jew għal universitajiet, li fihom dan it-tagħlim jista’ 
jagħmel parti, rispettivament, mill-programm ta’ attivitajiet sportivi jew mit-taħriġ ta’ għalliema 
tal-isports u jgħodd man-notazzjoni. 

2)  Il-kunċett ta’ provvista ta’ servizzi “marbuta mill-qrib mal-protezzjoni tat-tfulija u taż-żgħożija” 
fis-sens tal-Artikolu 132(1)(h) tad-Direttiva 2006/112, għandu jiġi interpretat fis-sens li ma 
jkoprix it-tagħlim tas-serfing u tal-ibburdjar mogħti minn skejjel tas-serfing u tal-ibburdjar, 
bħal dawk inkwistjoni fil-kawża prinċipali, indipendentement mill-fatt dwar jekk it-tagħlim 
jingħatax fil-kuntest ta’ ġita tal-klassi. 

